
内容概要

　　《全宋诗（37）》内容有林之奇邹定、萧之敏、施士衡、王伯广、魏元若、苗昌言、薛珩、蔡兹
、林栗、杨邦弼、严焕、陈晋锡、陈宾、刘望之、陈知柔、黄端、黄然、王予可、李子迁、王秬、释
子深、黄补、曾协、嵊县令、释瑁、释安永等。

章节摘录

　　和韩子文五首　　密云合雨靳春晴，不放芒鞋取次行。
却坐蒲团政无赖，好诗端为破愁城。
　　雪痕尚使石泉润，山色不堪烟雨昏。
见说树头春意动，从头花柳看村村。
　　舆君联辔听冬珑，下马荀陈列座中。
南北东西乡国异，笑谈天舆一尊同。
　　谁人解遣醉时醒，始变呜禽第一声。
似向幽人催蜡屐，水边沙际看春生。
　　寒浅定知春已至，意闲仍觉日初长。
已谙荣谢如空幻，一室萧然且坐忘。
　　和翁士秀瑞香水仙二首　　蝶逵蜂团碧玉丛，紫罗囊小透香风。
自从鼻观销烦恼，疑在维摩丈室中。
　　正白深黄态自浓，不将红粉作华容。
却疑洛浦波心见，合向瑶台月下逢。
　　上平江徐侍郎十绝句　　露华先遣曲尘收，要产英豪奠九州岛。
织女槎迥逢八月，老人星见恰中秋。
　　声华奕世擅江南，谁似公家伯仲间。
想见当年育英物，高秋爽气满西山。
　　盛德由来自邈绵，偃王功德至今传。
朱弓赤矢符嘉瑞，留得阴功不计年。
　　并列西京侍从多，吾丘司马岂同科。
孤忠祇有囊书在，独见于宁为偃戈。
　　五湖城郭带重楼，幕府初开第一州。
燕寝香凝丫无事，四郊禾穗自盈畴。
　　绕郭旧称家十万，朝天常恨驿三千。
自注：并见唐人信箱而今已是繁华倍，更觉旌麾近日边。
　　不但宽平似有功，笔端重睹建安风。
邦人竞劝金锺釂，愿见君侯圣一中。
　　雅歌字字巧安排，争颂君王治道谐。
好把抉猊奔骥手，大书深刻着悬崖。
　　拥麾仗节往来频，抚字澄清处处新。
想见兹辰介眉寿，遥应驱动几州人。
　　槐鼎虚班侧席求，已应难遂寇恂留。
不如黄发貂蝉底，长占青云最上头。
　　老农十首　　雨带好风匀净绿，云开暧日染娇黄。
今年不识农家苦，总把阴晴属上苍。
　　荷笠腰镶醉裹回，和衣卧处息如雷。
定无门外催租吏，赢得柴荆日晏开。
　　朝家宽诏年年下，天上秋阳日日明。
租税人官公事了，壤歌递舆子孙赓。
　　闻说边隅长草莱，汉家肤使漠南迥。
黍苗正自归仓廪，不怕西风卷地来。
　　田畴总是十分苗，处处逢人意气骄。
不问神祠赛箫鼓，君臣有道四时调。
　　敢将体足惮沾涂，日日高原带雨锄。

乞与丰年酬作苦，也知天意解乘除。
　　归牛将犊茅檐晚，饥鸟窥人稻圃秋。
准拟明年大作社，鸡豚须养秫须留。
　　饱食丰年酒不空，水村山崦老于农。
困仓在眼心无事，邻里经过乐岁穷。
　　儿孙力作莫辞勤，仁政如天四海春。
尽说干汤功已就，泽流莘野并耕人。
　　淮上营屯尽偃戈，官军从此罢经过。
且书太史丰年瑞，不数周公异亩禾。

